
Guardar cun calma vers l'avegnir – referats d'impuls da la 
BCG davart la planisaziun da la pensiun  
 
Cuira, ils 4. da matg 2015 – Igl è impurtant da planisar ad uras la pensiun. Alura pon ins 

prender decisiuns impurtantas senza squitsch e po tscherner tranter dapli opziuns. A 

chaschun da referats d'impuls gratuits en tschintg vischnancas ed a Cuira preschentan experts 

da la Banca Chantunala Grischuna (BCG) a moda curta e cumpacta las pussaivladads d'ina 

planisaziun optimala da la pensiun.   

 

Pli baud ch'ins s'occupa dal pensiunament e dapli pussaivladads ch'ins ha per sa segirar finanzialmain la 

pensiun. Sch'ins po giudair la vegliadetgna senza quitads, premess ch'ins restia saun, dependa surtut da 

l'independenza finanziala. Optimar l'atgna situaziun fiscala è ina part impurtanta da questa planisaziun. 

En lur referats d'impuls davart il tema «planisar la pensiun – esser bain preparà per la vegliadetgna» 

preschenta la BCG sco partenaria da prevenziun cumpetenta ils pli impurtants aspects che las 

pensiunadas ed ils pensiunads futurs duessan resguardar. Tranter auter sa tracti da temas sco il 

mantegniment dal standard da viver usità en la pensiun, la pussaivladad d'in pensiunament anticipà, la 

moda da laschar pajar or il dabun da pensiun e la segirada finanziala dals confamigliars en cas da mort. 

A chaschun da l'apero suenter ils referats han las visitadras ed ils visitaders la pussaivladad da discutar 

dumondas individualas cun ils spezialists da prevenziun da la Banca Chantunala Grischuna.   

 

Ils referats han lieu il matg ed il zercladur a Cuira, Laax, Landquart, Tavau Plaz, Scuol e San Murezzan. 

Persunas interessadas pon s'annunziar sin gkb.ch/impulsreferat. Là chattan ellas era las datas e las 

localitads da las occurrenzas correspundentas. Il dumber da participants è limità. Las annunzias vegnan 

resguardadas tenor la data d'entrada. La participaziun è gratuita.  

 

 

A dumondas respunda gugent: 
martin.gartmann@gkb.ch  
Manader Clients privats, commember da la direcziun |+41 81 256 82 22 
 
Il sectur Marketing & Communicaziun As gida gugent a cuntanscher il pli svelt pussaivel 
Vossa persuna da contact:  
As drizzai a thom.mueller@gkb.ch |+41 81 256 83 11. 
 
 

 

Banca Chantunala Grischuna – il leader en il Grischun 
 

La Banca Chantunala Grischuna porscha tut quai ch’i dovra per ina banca universala moderna – per persunas privatas, 
l’economia ed il maun public. La banca occupa 1'070 collavuraturas e collavuraturs (stadi dals 31-12-2014). En il chantun 
Grischun cun sias numerusas vals e pliras linguas, è l’interpresa represchentada cun 63 agenturas, la sedia principala sa 
chatta a Cuira. La Banca Chantunala Grischuna è participada a la Banca Privata Bellerive SA ed a la Private Client Bank 
SA a Turitg. En il quint annual preschenta ella cun ina summa da bilantscha da CHF 20,591 milliardas in gudogn brut 
consolidà da CHF 207,3 milliuns. Il scrit da participaziun BCG è quotà a la bursa dapi ils 10 da settember 1985. 
 

Termins 
Rendaquint semestril 2015: 31 da fanadur 2015 
Radunanza dals participants: 19 da mars 2016 

